
SAŽETAK  
 
Proces izrade Sektorske strategije pod nazivom Prijedloga strategije za oduzimanje 
imovinske koristi pribavljene krivičnim djelom u Federaciji Bosne i Hercegovine za period 
2025–2031. koji je predvodila Federalna agencija za upravljanje oduzetom imovinom 
(FAZOUI). U skladu sa Zakonom o razvojnom planiranju i upravljanju razvojem te 
Uredbom o evaluaciji strateških dokumenata, bilo je neophodno sprovesti vanjsku 
prethodnu, odnosno ex-ante evaluaciju Sektorske strategije kao dio procesa pripreme 
svakog strateškog dokumenta. Ex-ante evaluaciju proveo je funkcionalno i organizacijski 
nezavisan ekspert u saradnji s relevantnim institucijama, prvenstveno FAZOUI, koji je 
predvodio proces izrade strategije, kao i drugim učesnicima uključenim u taj proces. 
Osnovni cilj eksterne evaluacije ekspertskog tipa jeste unapređenje kvalitete dokumenta 
kao i njena mogućnost implementacije kroz naredne korake. 
Ex-ante evaluacija predstavlja zakonsku obavezu utvrđenu pravnim okvirom za strateško 
planiranje u Federaciji Bosne i Hercegovine. Njen osnovni cilj jeste da pruži nezavisnu i 
objektivnu procjenu kvalitete nacrta sektorske strategije, sa posebnim fokusom na analizu 
situacije, postavljene ciljeve, prioritete i mjere, kao i na internu i eksternu usklađenost 
strateškog dokumenta i njegovu interventnu logiku. Ova evaluacija ima za svrhu 
unapređenje kvalitete strateškog dokumenta, olakšanje njegove implementacije, te 
jačanje institucionalne odgovornosti i transparentnosti u procesu izrade javnih politika. U 
cilju ispunjenja ciljeva evaluacije, razvijen je skup evaluacijskih pitanja, čije su analize, 
komentari i preporuke predstavljeni u centralnom dijelu ovog dokumenta. Evaluacija se 
fokusira na nekoliko ključnih dimenzija: relevantnost, efektivnost i koherentnost 
strateškog dokumenta; stepen njegove usklađenosti sa važećim nacionalnim i 
internacionalnim normama; te na kvalitet predloženih mjera u odnosu na jasnoću ciljeva 
i realnost njihove provedbe. Posebna pažnja posvećena je procjeni da li predviđene 
aktivnosti mogu dovesti do ostvarivanja strateških prioriteta i ciljeva, kao i u kojoj mjeri je 
uspostavljeni sistem monitoringa i evaluacije (MiE) sposoban osigurati pravovremene, 
pouzdane i relevantne informacije za donosioce odluka. Pored toga, analizirana je i 
adekvatnost finansijskog okvira s obzirom na obim i složenost planiranih mjera, uz 
formulisanje konkretnih preporuka za unapređenje sadržaja i provedbene logike 
strategije.  
Metodologija evaluacije temelji se na Zakonu o razvojnom planiranju i upravljanju 
razvojem FBiH, Uredbi o izradi strateških dokumenata FBiH, Uredbi o evaluaciji strateških 
dokumenata FBiH te pregledu relevantnih dokumenata i literature. U procesu izrade ex-
ante evaluacije korišten je kvalitativni istraživački pristup, uključujući metode i tehnike 
analize sadržaja dokumenata i desk istraživanje čime je bilo moguće izvršiti procjenu 
usklađenosti procesa i aktivnosti pripreme Sektorske strategije sa pravnim okvirom, 

analizu koherentnosti, te interne i eksterne usklađenosti dokumenta. Kvalitativni pristup 
omogućio je i analizu adekvatnosti i usklađenosti indikatora sa odgovarajućim mjerama, 
prioritetima i ciljevima. Proces provođenja ex-ante evaluacije uključivao je pregled i 
analizu relevantne dokumentacije kao i razgovore s predstavnicima FAZOUI, koji su se 
provodili face-two-face putem ili primjenom digitalnih alata. Ključni kriteriji za ex-ante 
evaluaciju su relevantnost, koherentnost, konzistentnost i efektivnost. FAZOUI je za 
potrebe evaluacije omogućilo pristup Nacrtu Sektorske strategije, svim relevantnim 
radnim dokumentima, te kontaktima učesnika u procesu.  
Strategija se fokusira na uspostavljanje efikasnog, transparentnog i institucionalno 
održivog sistema za oduzimanje i upravljanje imovinskom koristi pribavljenom krivičnim 
djelom u Federaciji BiH. U dokumentu se naglašava značaj usklađivanja domaćeg 
zakonodavstva sa evropskim pravnim standardima, posebno sa Direktivom EU 
2024/1260, te jačanje kapaciteta institucija koje su ključne za finansijske istrage i 
postupke oduzimanja imovine. Polazi se od stava da je nezakonito stečena imovina 
značajan izvor ekonomske moći kriminalnih struktura i prepreka vladavini prava. 
Dokument je strukturiran oko jednog strateškog cilja, tri prioriteta i niza konkretnih mjera, 
koje uključuju: normativne reforme, unapređenje međuinstitucionalne saradnje, 
uspostavu digitalnih alata i baza podataka, kao i edukaciju pravosudnih, policijskih i 
upravnih službenika. Svaka mjera je povezana sa nizom indikatora koji prate njenu 
realizaciju, a definisani su i vremenski okvir, nosioci aktivnosti te okvirni budžeti. 
Naglašena je potreba za sistemskom modernizacijom, izgradnjom infrastrukture i boljom 
koordinacijom između entitetskih, kantonalnih i državnih nivoa. 
U okviru SWOT analize, identificirane su ključne slabosti kao što su fragmentiranost 
nadležnosti, nedostatak digitalnih alata, zakonske neusklađenosti i institucionalna 
inercija. Prijetnje uključuju političke blokade, nedovoljnu saradnju i rizik od zloupotreba u 
procesu upravljanja oduzetom imovinom. Kao odgovor, strategija predviđa i ofanzivne i 
defanzivne mjere, među kojima su osnivanje posebnih odjela i kancelarija, uspostava 
registara, integracija baza podataka te ulaganja u tehničku opremljenost i ljudske resurse. 
Iako dokument sadrži relativno razvijen indikatorski okvir sa jasno navedenim polaznim i 
ciljnim vrijednostima, evaluacija ukazuje na potrebu dodatnog unapređenja logičke 
povezanosti između dijagnostičkih nalaza i predloženih mjera. Također, preporučuje se 
uvođenje većeg broja outcome indikatora, racionalizacija broja pokazatelja po mjeri, te 
sistematizacija izvora i metodologije prikupljanja podataka. Strategija predstavlja 
značajan korak ka reformi sektora pravde i bezbjednosti, ali njena efektivna realizacija 
zahtijeva političku volju, tehničku koordinaciju i kontinuirano praćenje rezultata. 

UVODNE NAPOMENE 
 
Izradu Sektorske strategije pod nazivom „Prijedlog strategije za oduzimanje imovinske 

koristi pribavljene krivičnim djelom u Federaciji Bosne i Hercegovine za period 2025–

2031.“ predvodila je Federalna agencija za upravljanje oduzetom imovinom (FAZOUI), uz 

saradnju nadležnih ministarstava i institucija za pitanja koja se tiču problematike oduzete 

imovine na nivou Federacije BiH. U skladu sa Zakonom o razvojnom planiranju i 

upravljanju razvojem te Uredbom o evaluaciji strateških dokumenata, bilo je neophodno 

sprovesti vanjsku prethodnu, odnosno ex-ante evaluaciju Sektorske strategije kao dio 

procesa pripreme svakog strateškog dokumenta. Ex-ante evaluaciju proveo je 

funkcionalno i organizacijski nezavisan ekspert u saradnji sa relevantnim institucijama, 

prvenstveno Federalnom agencijom za upravljanje oduzetom imovinom, koja je 

predvodila proces izrade nacrta strategije, kao i drugim učesnicima uključenim u proces. 

Osnovni cilj eksterne evaluacije ekspertskog tipa jeste unapređenje kvalitete dokumenta 

kao i njena mogućnost implementacije kroz naredne korake. Nalazi nezavisne evaluacije 

dostavljeni su FAZOUI, koje je učestvovalo u pripremi evaluacijskog izvještaja. FAZOUI 

će izvještaj o provedenoj evaluaciji priložiti uz Sektorsku strategiju pod nazivom 

„Strategija za oduzimanje imovinske koristi pribavljene krivičnim djelom u Federaciji 

Bosne i Hercegovine za period 2025–2031.“ prilikom njenog usvajanja, a isti će biti 

objavljen na službenoj web stranici Federalne agencije za upravljanje oduzetom 

imovinom (https://fazuoi.gov.ba/). 

 

Uloga strategije u procesu reforme javnog sektora, borbe protiv kriminala i jačanja 

vladavine prava od značajne je važnosti za Federaciju Bosne i Hercegovine. Prijedlog 

strategije za oduzimanje imovinske koristi pribavljene krivičnim djelom u Federaciji Bosne 

i Hercegovine za period 2025–2031. godine, predstavlja značajan institucionalni korak u 

pravcu jačanja integriteta, odgovornosti i institucionalne efikasnosti u okviru borbe protiv 

organiziranog i finansijskog kriminala. Ovaj strateški dokument postavlja temelje 

sistematiziranog i proaktivnog pristupa upravljanju nezakonito stečenom imovinom, 

uvažavajući pritom međunarodne i evropske standarde. 

Ex-ante evaluacija je tip evaluacije koja se provodi prije nego što započne implementacija 

određenog programa, projekta ili strategije. Njena svrha je procijeniti potencijalne efekte, 

prednosti i slabosti npr. strateškog dokumenta, kako bi se prepoznale i otklonile 

eventualne prepreke i nedostatci. Ovaj tip evaluacije posebno doprinosi usmjeravanju 

planova prema postizanju optimalnih rezultata, smanjenju rizika od neuspjeha i 

maksimiziranju koristi za ciljnu populaciju. Evaluator je posebnu pažnju posvetio 

relevantnosti Sektorske strategije, naročito u pogledu njene usklađenosti sa 

(inter)nacionalnim dokumentima i potrebama društva, prikazanim kroz situacionu i SWOT 

analizu. Poseban fokus evaluator je odredio prema okviru strateških ciljeva, prioriteta, 

mjera i odgovarajućih indikatora. Predmet i cilj ex-ante evaluacije Ex-ante evaluacija je 

zakonska obaveza proizašla iz pravnog okvira strateškog planiranja u Federaciji Bosne i 

Hercegovine (FBiH). Zadatak evaluatora je nezavisna procjena kvalitete situacione 

analize, definiranih ciljeva, prioriteta i mjera, kao i interne i eksterne usklađenosti te 

interventne logike. Ove aktivnosti bi trebale doprinijeti poboljšanju kvalitete Nacrta 

strateškog dokumenta, jednostavnije implementacije, te jačanju odgovornosti i 

transparentnosti u procesu kreiranja politika koje obuhvataju segmente tretirane u 

strategiji. Osnovni cilj ex-ante evaluacije je analiza procesa pripreme Nacrta strategije, 

procjena relevantnosti ciljeva, prioriteta i mjera s obzirom na provedenu analizu stanja u 

sektoru/ima koje se tiču oduzimanja imovinske koristi pribavljene krivičnim djelom u 

Federaciji Bosne i Hercegovine , te usklađenost sa strateškim smjernicama i politikama 

na nivou Bosne i Hercegovine. Također, evaluacija ima zadatak osigurati transparentnost 

i dodatnu odgovornost u pripremi dokumenta, unaprijediti njegovu koherentnost te 

procijeniti adekvatnost predloženog indikativnog finansijskog okvira. 

 
Vremenski okvir za provođenje evaluacije; Ex-ante evaluacija predstavlja sastavni dio 

pripreme Sektorske strategije „Strategija za oduzimanje imovinske koristi pribavljene 

krivičnim djelom u Federaciji Bosne i Hercegovine za period 2025–2031.“ i provodi se na 

nacrtu/prijedlogu dokumenta, prije nego što bude upućena u formalnu proceduru za 

pribavljanje mišljenja i usvajanje od nadležnih institucija na nivou FBiH. Izrada nacrta 

evaluacijskog izvještaja trajala je 30 dana od dana potpisivanja ugovora sa FAZOUI.  

Metodologija evaluacije temelji se na Zakonu o razvojnom planiranju i upravljanju 

razvojem FBiH, Uredbi o izradi strateških dokumenata FBiH, Uredbi o evaluaciji strateških 

dokumenata FBiH te pregledu relevantnih dokumenata i literature. U procesu izrade ex-

ante evaluacije korišten je kvalitativni istraživački pristup, uključujući metode i tehnike 

analize sadržaja dokumenata i desk istraživanje, čime je bilo moguće izvršiti procjenu 

usklađenosti procesa i aktivnosti pripreme strateškog dokumenta sa pravnim okvirom, 

analizu koherentnosti, te interne i eksterne usklađenosti dokumenta. Kvalitativni pristup 

omogućio je i analizu adekvatnosti i usklađenosti indikatora s odgovarajućim mjerama, 

prioritetima i ciljevima. Proces provođenja ex-ante evaluacije uključivao je pregled i 

analizu relevantne dokumentacije kao i razgovore s predstavnicima Agencije, koji su se 

provodili face-two-face putem ili primjenom digitalnih alata.  

 
Ključni kriteriji za ex-ante evaluaciju su relevantnost, koherentnost, konzistentnost i 

efektivnost. FAZOUI je za potrebe evaluacije omogućilo pristup Nacrtu strateškog 

dokumenta, svim relevantnim radnim dokumentima, te kontaktima učesnika u procesu. 

Također, FAZOUI je aktivno učestvovalo u razmatranju preporuka i davanju mišljenja o 

njima. Tokom pripreme metodologije za ex-ante evaluaciju, uz definisanje kriterija, 

postavljena su i evaluacijska pitanja na osnovu kojih je izrađen izvještaj. Ova pitanja su 

razvijena u skladu s Uredbom o evaluaciji strateških dokumenata te internacionalnim 

standardima i praksom u oblasti evaluacije strateških dokumenata. 

 
Metodologija također obuhvata razvoj evaluacijskih pitanja koja su poslužila kao osnova 

za pripremu evaluacije. Pitanja su izrađena u skladu s Uredbom o evaluaciji strateških 

dokumenata, uzimajući u obzir specifičnosti ex-ante pristupa, unutar kojeg kriteriji poput 

uticaja, efikasnosti i održivosti, (iako spomenuti u Uredbi), nisu primjenjivi na ovu vrstu 

evaluacije. Za ostvarenje ciljeva evaluacije razvijen je niz evaluacijskih pitanja koja su, 

zajedno s komentarima i preporukama, predstavljena u glavnom dijelu ovog dokumenta. 

Evaluacija se fokusira na sljedeće aspekte: 

 

 relevantnost, efektivnost i koherentnost nacrta Strateškog dokumenta; 

 procjenu relevantnosti i konzistentnosti Strateškog dokumenta u odnosu na 

trenutna internacionalna i nacionalna dešavanja, usklađenost sa pravnim okvirom 

i internacionalnim obavezama; 

 analizu efektivnosti i interne i eksterne koherentnosti Strateškog dokumenta; 

 odgovor na pitanje u kojoj mjeri predviđene aktivnosti mogu realizovati mjere, 

prioritete i ciljeve Sektorske strategije; 

 procjenu mogućnosti sistema monitoringa i evaluacije (MiE sistema) da pruža 

pravovremene i kvalitetne informacije donosiocima odluka; 

 procjenu adekvatnosti finansijskog okvira 

 formuliranje preporuka za unapređenje kvaliteta dokumenta. 

 
Sadržaj izvještaja o ex-ante evaluaciji organiziran je na način da je na početku 

predstavljen izvršni sažetak zajedno sa uvodnim napomenama. Zatim je predstavljena 

metodologija koja je primijenjena tokom evaluacije. U glavnom dijelu prikazani su ključni 

nalazi evaluacije, dok su na kraju izvještaja dati zaključci s preporukama. 

EVALUACIJSKI KRITERIJI I PITANJA (EX-ANTE 
EVALUACIJA) 
 
Ovaj dio dokumenta pruža pregled evaluacijskih pitanja, zajedno sa odgovorima na svako 

od njih. Evaluacijske kriterije možemo definirati kao standarde ili smjernice koje se koriste 

za ocjenjivanje kvaliteta, učinkovitosti i relevantnosti određene politike, programa, 

projekta, strategije ili aktivnosti. Evaluacijski kriteriji (EK) služe kao osnovni okvir za 

procjenu dostignuća postavljenih ciljeva, adekvatnosti resursa, usklađenosti sa 

definiranim strategijama, te održivosti rezultata. Evaluacijski kriteriji omogućavaju 

objektivnu analizu i identifikaciju nedostataka i prednosti te pružaju osnovu za donošenje 

informisanih odluka u vezi s budućim poboljšanjima ili izmjenama evaluiranog sadržaja. 

Evaluacijski kriteriji su definirani kroz evaluacijska pitanja koja su postavljena u toku 

procesa ex-ante evaluacije kojih je ukupno devetnaest (19).  

 

Definirana evaluacijska pitanja:  

o EP 1.1 Je li ispunjen Otvoreni metod koordinacije (OMK)? 
o EP 1.2 Da li je i kako ispoštovan princip horizontalne i vertikalne 

koordinacije? 
o EP 1.3 Da li je i kako ispunjen princip partnerstva? 
o EP 1.4 Kako je ispoštovan princip javnosti i transparentnosti? 
o EP 1.5 Da li je izrada strateške platforme u skladu s pravnim okvirom? 
o EP 1.6 Da li je ispoštovana faza identifikacije strateških projekata? 
o EP 1.7 Da li je udovoljeno fazi izrade indikativnog finansijskog okvira? 
o EP 1.8 Da li je u Strategiji definisan način provođenja, praćenja, izvještavanja 

i evaluacije Strategije? 
o EP 2.1 Jesu li identificirani ciljevi, prioriteti i mjere u skladu sa državnim, EU 

i SDG prioritetima i ciljevima? 
o EP 2.2 U kojoj mjeri je osigurana konzistentnost finansijskog okvira sa 

ciljevima Strategije? 
o EP 3.1 Postoji li komplementarnost i sinergija između definiranih mjera, 

prioriteta i ciljeva? 
o EP 4.1 Da li aktivnosti pretpostavljene u mjerama doprinose ostvarenju 

cilja/outcome mjere?  
o EP 4.2 Postoji li pripremljena interventna logika Strategije koja uključuje 

logičku vezu između ciljeva i izazova definiranih u SWOT analizi, te da li su 
predložene mjere relevantne iz ugla dijagnostike rasta i situacione analize? 

o EP 4.3 Da li su ofanzivne mjere usklađene sa strateškim ciljevima te da li su 
definirani strateški projekti sa svim elementima? 

o EP 5.1 Da li svaki cilj, prioritet i mjera imaju adekvatan broj indikatora? 
o EP 5.2 U kojoj mjeri predloženi indikatori reflektiraju očekivani ishod cilja, 

prioriteta i mjere?  
o EP 5.3 Do kog nivoa su indikatori jasni, relevantni i nedvosmisleni? 
o EP 5.4 Vrijednosti, izvori, bazne linije i ciljevi indikatora su navedeni i 

dostupni? Postoje li ograničenja za adekvatan monitoring indikatora 
rezultata?  

o EP 5.5 Da li su postavljene bazne linije indikatora? Da li indikatori sadrže 
polazne i ciljne vrijednosti? 

 
Na početku su predstavljena pitanja i odgovori vezani za pridržavanje principa koji bi 

trebali biti primijenjeni prilikom izrade strategijskih dokumenata na području Federacije 

Bosne i Hercegovine. Principi uključuju otvoreni metod koordinacije, te principe 

horizontalne i vertikalne koordinacije, javnosti i transparentnosti. 

 
Pored navedenog, ex-ante evaluacija obuhvatila je analizu načina (metoda) izbora 

strateških ciljeva, prioriteta i mjera, kao i (pro)ocjenu njihove usklađenosti sa ciljevima 

definiranim u strateškm dokumentima viših nivoa vlasti i/ili internacionalnim 

dokumentima. Proces evaluacije uključivao je i identifikaciju razvojnih izazova istaknutih 

kroz SWOT analizu, te njihovu povezanost (konekciju) sa predloženim mjerama. Prilikom 

izrade Nacrta sektorske strategije bilo je neophodno osigurati internu i eksternu 

koherentnost dokumenta. Evaluacijski proces se koristi za utvrđivanje kompatibilnosti 

različitih elemenata strategije, kao i njene harmonizacije sa ostalim razvojnim 

dokumentima na istoj ili višoj institucionalnoj razini. Analiza interventne logike temelji se 

na ocjeni kauzalnosti (uzročno-posljedični odnos) između definisanih ciljeva, prioriteta, 

mjera i predloženih aktivnosti, te očekivanih rezultata i njihove povezanosti sa planiranim 

učincima. Predmet evaluacijskog procesa su bili i definirani prioriteti i mjere te njihovi 

odgovarajući indikatori. Polažiste za praćenje rezultata implementacije Sektorske 

strategije su indikatori ishoda na nivou mjera i prioriteta. Evaluacijom je također 

obuhvaćen i predloženi sistem monitoringa i evaluacije (MiE) implementacije Sektorske 

strategije. U tom kontekstu procjenjuje se da li i na koji način predviđeni MiE sistem 

osigurava adekvatno informisanje donosioca odluka i u kojoj mjeri indikatori reflektiraju 

efekte implementacije mjere, odnosno promjenu. 

 
Ex-ante evaluacija ocjenjuje i konzistentnost indikativnog finansijskog okvira u smislu 

alokacije sredstava prema različitim prioritetima i mjerama, kao i procjenu dostupnosti 

izvora finansiranja Sektorske strategije. Alokacije sredstava trebale bi biti usklađene sa 

razvojnim izazovima definiranim kroz provedenu SWOT analizu. 

I. KRITERIJ: PRAVNI OKVIR I PROCES PRIPREME STRATEGIJE 
RAZVOJA 

 
EP 1.1 Da li je ispunjen otvoreni metod koordinacije (OMK)? 
 
Nalazi i preporuke: 
Otvoreni metoda koordinacije (OMK) podrazumijeva provedbu konsultacija i 

usaglašavanja svih nivoa vlasti u Federaciji BiH, te drugih interesnih strana sa ciljem 

zajedničkog definiranja razvojnih pravaca strateških dokumenata u Federaciji BiH. U 

procesu oblikovanja Prijedloga Sektorske strategije gotovo u potpunosti je ispunjen je 

kriterij OMK. OMK je ispunjen na način da su u proces izrade sektorske strategije bile 

uključene i na osnovu zapisnika vršile redovne konsultacije sve relevantne institucije koje 

su značajne za izradu Sektorske strategije. Otvoreni metod koordinacije (OMK) 

razumijeva se kao instrument upravljanja i usklađivanja politika. OMK podrazumijeva 

uspostavu zajedničkih ciljeva, pokazatelja uspješnosti, periodičnih izvještaja, evaluacije 

napretka i razmjenu dobrih praksi. Na osnovu analize Prijedloga strategije može se 

zaključiti da su definirani zajednički ciljevi u skladu s EU politikama, Prijedlog strategije 

jasno prepoznaje obavezu usklađivanja sa EU legislativom – npr. pozivanje na Direktivu 

(2024/1260) EP i Vijeća o povratu i oduzimanju imovine, te integraciju sa UN ciljem 16 i 

Strategijom razvoja FBiH 2021–2027. Nadalje, uspostavljeni su indikatori učinka 

Prijedloga strateškog dokumenta koji je uključivao indikatore za svaki strateški cilj, kao i 

mjerljive podatke o privremeno i trajno oduzetoj imovini po kantonima i po godinama, što 

predstavlja dobru osnovu za mjerenje napretka. Može se zaključiti da je dokument 

rezultat multisektorske saradnje: uključeni su pravosudni organi, ministarstva, agencije, 

akademska zajednica i međunarodni partneri poput UNODC i EU delegacije. Prijedlog 

strateškog dokumenta u oblasti ispunjenosti OMK ispunjava većinu ključnih pretpostavki, 

naročito u pogledu ciljeva, indikatora i međuinstitucionalne koordinacije.  

Konstatira se ispunjenost kriterija i nema dodatnih preporuka.  
 

Komentar FAZOUI: / 

Zaključna ocjena: / 

EP 1.2 Da li je i kako ispoštovan princip horizontalne i 
vertikalne koordinacije? 

 
Nalazi i preporuke: 

Horizontalna koordinacija podrazumijeva koordinirano postupanje u procesu izrade 

strateških dokumenata na istom nivou vlasti u Federaciji, kantonima i jedinicama lokalne 

samouprave, radi ostvarenja zajedničkih razvojnih ciljeva. Dok vertikalna koordinacija 

podrazumijeva ujednačeno i koordinirano postupanje u procesima izrade i usklađivanja 

strateških dokumenata na različitim razinama vlasti u Federaciji, radi osiguravanja 

zajedničkih razvojnih pravaca, te usklađenosti sa relevantnim strateškim dokumentima 

Bosne i Hercegovine, relevantnim dokumentima iz procesa europskih integracija i 

međunarodno prihvaćenim globalnim ciljevima održivog razvoja. Na osnovu sadržaja 

Prijedloga strategije za oduzimanje imovinske koristi pribavljene krivičnim djelom u 

Federaciji Bosne i Hercegovine (2025–2031), može se zaključiti da su principi 

horizontalne i vertikalne koordinacije u ispoštovani. Kada je riječ o vertikalnoj koordinaciji 

evidentno je uključivanje institucija sa svih nivoa vlasti. U Prijedlogu strateškog 

dokumenta navodi se da su u njenoj izradi učestvovali predstavnici pravosudnih institucija 

i organa sa općinskog, kantonalnog, entitetskog i državnog nivoa (npr. kantonalni sudovi 

i tužilaštva, Federalno tužilaštvo FBiH, Sud BiH, SIPA, Uprava policije FBiH, Sudska 

policija FBiH, itd.), također formalna koordinacija putem Federalne agencije za 

upravljanje oduzetom imovinom (FAZUOI) ima zakonski osnov i funkcionalnu ulogu kao 

koordinatora procesa planiranja, implementacije i evaluacije strategije, uključujući nadzor 

nad provođenjem mjera na kantonalnim i entitetskim nivoima. Važno je istaći da su se 

tokom procesa izrade prijedloga strategije redovno održavale konsultacije sa državnim 

tijelima (npr. Ministarstvo pravde BiH, SIPA, VSTV BiH), čime se osigurava vertikalna 

usklađenost politika. Konstatira se ispunjenost principa horizontalne i vertikalne 

koordinacije i nema dodatnih preporuka. 

 
Komentar FAZOUI: / 

Zaključna ocjena: / 
 

EP 1. 3 Da li je i kako ispunjen princip partnerstva? 

Nalazi i preporuke: 
 
Princip partnerstva podrazumijeva saradnju svih nivoa vlasti u Federaciji BiH, kao i 

saradnju sa socio-ekonomskim partnerima u procesu izrade strateških dokumenata. Na 

osnovu detaljne analize Prijedloga strategije za oduzimanje imovinske koristi pribavljene 

krivičnim djelom u Federaciji BiH (2025–2031), može se zaključiti da je princip partnerstva 

ispunjen u funkcionalnom i procesnom smislu, ali postoji prostor za njegovo daljnje 

jačanje, posebno u pogledu inkluzije civilnog društva i šire javnosti. U procesu izrade 

Prijedloga Strategije aktivno su bili uključeni predstavnici pravosudnih institucija, tijela 

izvršne vlasti, agencija za provođenje zakona, kao i specijalizirani državni i entitetski 

organi, čime je uspostavljeno snažno međuinstitucionalno partnerstvo. Posebno je važno 

istaknuti saradnju sa međunarodnim organizacijama, poput UNODC-a, Delegacije EU i 

OHR-a, koji su pružili ekspertsku podršku i omogućili dodatne konsultacije. Također, u 

rad su bili uključeni i eksperti iz akademske i stručne zajednice, što dodatno osnažuje 

strateški okvir zasnovan na znanju i međunarodnim standardima. Skreće se pažnja na  

odsustvo organizovanog učešća civilnog društva, nevladinog sektora i šire javnosti u 

procesu izrade dokumenta. Strategija ne sadrži podatke o konsultacijama sa građanima, 

udruženjima žrtava, organizacijama za borbu protiv korupcije ili medijima, što ukazuje na 

ograničeno ostvarenje participativnog modela planiranja. Konstatira se djelimična 

ispunjenost principa partnerstva. Preporuka je uključivanje udruženja žrtava, 

organizacijama za borbu protiv korupcije i medija u proces izrade Strateškog 

dokumenta. 

 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 
Zaključna ocjena: Komentar prihvaćen. 

EP 1.4 Kako je ispoštovan princip javnosti i transparentnosti? 
 
Nalazi i preporuke: 
 
Javnost i transparentnost podrazumijevaju kontinuirano informiranje javnosti o procesu 

izrade strateških dokumenata kao i javno djelovanje nositelja izrade strateških 

dokumenata koje karakterizira otvorenost i spremnost da se podaci o procesu izrade 

strateških dokumenata učine dostupnim široj zajednici, kao i podaci koji proizlaze iz 

procesa. Nakon analize Prijedloga strateškog dokumenta, može se zaključiti da je princip 

javnosti i transparentnosti djelimično ispoštovan, sa naglašenim institucionalnim 

aspektima transparentnosti, ali uz ograničenu participativnu javnu komponentu. 

Konstatira se da je javnost rada institucija u tehničkom i izvještajnom smislu osigurana, 

ali javnost procesa odlučivanja i formulacije strateškog dokumenta nije u potpunosti 

ostvarena. To znači da, iako postoji visoka tehnička transparentnost prema organima 

vlasti i stručnim akterima, horizontalna javna transparentnost – prema građanima i 

civilnom društvu – ostaje slaba. U tom smislu, princip javnosti i transparentnosti može se 

ocijeniti kao formalno prisutan, ali suštinski ograničen, te bi u budućim fazama trebalo 

osigurati participativne mehanizme javne rasprave, objavljivanja nacrta i uključivanja šire 

javnosti u kreiranje i nadzor nad provođenjem strategije. 

Konstatira se djelimična ispunjenost principa javnosti i transparentnosti. 
 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 
Zaključna ocjena: Komentar prihvaćen. 

EP 1.5 Da li je izrada strateške platforme u skladu s pravnim 
okvirom? 
 
Nalazi i preporuke: 
 
Izrada strateške platforme u potpunosti je u skladu s važećim pravnim okvirom Federacije 

Bosne i Hercegovine, kako formalno-pravno, tako i metodološki. Pravni osnov za izradu 

Strategije jasno je utvrđen Zakonom o oduzimanju nezakonito stečene imovine krivičnim 

djelom u FBiH, koji u članu 31. stav (1) tačka j) i k) eksplicitno propisuje nadležnost 

Federalne agencije za upravljanje oduzetom imovinom (FAZUOI) da sačini prijedlog 

Strategije, kao i da koordinira provedbu i evaluaciju. Ova zakonska odredba daje 

institucionalnu i normativnu osnovu cijelom procesu strateškog planiranja. Izrada 

strateškog dokumenta provedena je u skladu s Uredbom o izradi strateških dokumenata 

u Federaciji BiH i Uredbom o evaluaciji strateških dokumenata, koje propisuju 

metodološke i sadržajne standarde za strateške dokumente na entitetskom nivou. U 

skladu s tim, Strategija sadrži sve ključne elemente koje zahtijeva navedeni pravni okvir: 

uvod, regulatorni okvir, situacionu analizu, SWOT analizu, viziju, strateške ciljeve, 

prioritete, mjere s indikatorima, finansijski okvir, te plan implementacije i evaluacije. 

Dodatno, u procesu su uzeti u obzir i međunarodni pravni standardi i konvencije koje su 

dio pravnog poretka BiH, kao i relevantne EU direktive, što pokazuje da je strateška 

platforma usklađena ne samo sa domaćim, već i s internacionalnim normativnim 

zahtjevima. Prema tome, može se zaključiti da je izrada strateške platforme u potpunosti 

usklađena sa zakonom i regulatornim aktima Federacije BiH, te zadovoljava formu i 

sadržaj koji se očekuju od jednog sveobuhvatnog strateškog dokumenta. 

Konstatira se da je izrada strateške platforme u skladu sa pravnim okvirom i nema 

dodatnih preporuka. 

 
Komentar FAZOUI: / 

Zaključna ocjena: / 
 
 

EP 1.6 Da li je ispoštovana faza identifikacije strateških 
projekata? 

Nalazi i preporuke: 
 
Izrada Strateškog dokumenta sadrži i identifikaciju strateških projekata, koja za razliku od 

prethodnih faza izrade Strategije nije obligatorno, nego dispozitivno postavljena tako da 

je u čl. 12. Uredbe propisano da se za implementaciju strateških dokumenata mogu 

identificirati strateški projekti kao intervencije najvećeg značaja za ostvarenje strateških 

ciljeva. Strateški projekti trebaju imati višestruki efekat na razvoj i njihova implementacija 

može biti osnov za pokretanje drugih projekata. Na osnovu analize prijedloga Strategije, 

može se zaključiti da faza identifikacije strateških projekata nije ispoštovana u smislu 

kako to predviđaju važeći strateški i planski standardi Federacije BiH. U dokumentu nisu 

eksplicitno navedeni konkretni strateški projekti u smislu jasno nazvanih, vremenski 

određenih, budžetiranih i institucionalno nosivih intervencija koje bi proizašle iz ciljeva i 

mjera. U skladu s Uredbom o izradi strateških dokumenata u FBiH, faza identifikacije 

strateških projekata podrazumijeva selekciju konkretnih projekata koji su: direktno 

izvedeni iz strateških ciljeva, usklađeni sa budžetskim kapacitetima i okvirima, spremni 

za realizaciju u okviru planiranog vremenskog perioda i koji imaju definirane nosioce, 

vremenski okvir, procijenjene troškove i izvore finansiranja. Faza identifikacije strateških 

projekata nije ispoštovana u formalnom i tehničkom smislu. Postoje elementi koji 

omogućavaju njihovo naknadno definiranje, ali je preporučljivo da u pratećem Akcionom 

planu ili dopuni Strategije budu razrađeni konkretni strateški projekti – sa jasnim nazivima, 

nosiocima, rokovima, budžetima i indikatorima uspjeha – kako bi se osigurala dosljedna 

implementacija strateških ciljeva. 

Preporučuje se da Federalna agencija za upravljanje oduzetom imovinom, u 
saradnji sa nadležnim institucijama, identifikuje i jasno definiše strateške projekte 
koji proizlaze iz ciljeva Strategije. Ovi projekti trebaju imati precizne nosioce, 
vremenske rokove, budžete i izvore finansiranja kako bi se osigurala efektivna 
implementacija i praćenje. 
 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

Zaključna ocjena: Komentar prihvaćen. 

EP 1.7 Da li je udovoljeno fazi izrade indikativnog finansijskog 
okvira? 

 
Nalazi i preporuke: 
 
Evaluirajući ovu fazu izrade Strategije, a shodno navedenom, na temelju člana 14. 

Uredbe, zaključujem da je faza izrade indikativnog finansijskog okvira ispoštovana. U 

dokumentu postoji jasno definiran poseban odjeljak koji se odnosi na indikativni finansijski 

okvir, kojim se okvirno procjenjuju troškovi implementacije strategije po prioritetima i 

mjerama. Također, naznačeno je da će sredstva biti osigurana iz budžeta Federacije BiH, 

uz mogućnost sufinansiranja iz međunarodnih izvora (ovdje se moglo naznačiti koja 

sredstva i u kom iznosu bi mogla doći iz međunarodnih izvora), što je u skladu s Uredbom 

o izradi strateških dokumenata. Iako okvir nije razrađen do nivoa pojedinačnih aktivnosti, 

njegovo postojanje, struktura i usklađenost s mjerama iz strategije zadovoljavaju zahtjeve 

ove faze strateškog planiranja. Zaključno, može se ocijeniti da je indikativni finansijski 

okvir izrađen u skladu sa važećim metodološkim standardima, te da omogućava 

planiranje i okvirnu procjenu potrebnih sredstava za realizaciju Strategije. 

Konstatira se ispunjenost kriterija i nema dodatnih preporuka.  
 

Komentar FAZOUI: Federalna agencija za upravljanje oduzetom imovinom nema 

komentara. 

Zaključna ocjena: / 
 
 
 
 
 
 
 
 
 

EP 1.8 Da li je u Strategiji definisan način provođenja, praćenja, 
izvještavanja i evaluacije Strategije? 

Nalazi i preporuke: 
 
Članom 20. Uredbe o izradi strateških dokumenata je definirana minimalna struktura 

strateških dokumenata. Sam način provođenja, praćenja, izvještavanja i evaluacije 

propisan je kroz dvije uredbe. U prijedlogu strateškog dokumenta definiran je način 

provođenja, praćenja, izvještavanja i evaluacije, čime je ispoštovan ovaj značajni 

segment strateškog upravljanja u skladu s Uredbom o izradi strateških dokumenata u 

Federaciji BiH. Strategija sadrži posebno poglavlje pod nazivom "Okvir za evaluaciju, 

implementaciju, monitoring i izvještavanje", u kojem se opisuje institucionalni mehanizam 

nadzora nad provođenjem Strategije. Precizirano je da je Federalna agencija za 

upravljanje oduzetom imovinom odgovorna za koordinaciju provođenja Strategije, za 

redovno izvještavanje prema Vladi i Parlamentu FBiH, te za organizaciju periodičnih 

evaluacija koje će omogućiti procjenu napretka u odnosu na utvrđene ciljeve i indikatore. 

Također, predviđena je mogućnost revizije i prilagođavanja Strategije na osnovu nalaza 

iz evaluacija, što omogućava upravljanje politikom na osnovu dokaza (evidence-based 

policymaking). Ovim je Strategija osigurala ne samo okvir implementacije, već i 

mehanizme odgovornosti i transparentnosti u njenom izvršavanju. 

Valorizirajući segment praćenja, izvještavanja i evaluacije Nacrta Strateškog 
dokumenta zaključujem da je isti usklađen sa pravnim okvirom.  
 
Komentar FAZOUI: Federalna agencija za upravljanje oduzetom imovinom nema 

komentara. 

 
Zaključna ocjena: / 
 
 
 
 
 
 

II. KRITERIJ: RELEVANTNOST-KONZISTENTNOST 
 
EP 2.1 Jesu li identificirani ciljevi, prioriteti i mjere u skladu sa 
državnim, EU i SDG prioritetima i ciljevima? 

Nalazi i preporuke: 
 
Analizom Nacrta Strateškog dokumenta uočavam da su ciljevi, prioriteti i mjere  jasno 

definirani i usklađeni sa ključnim strateškim dokumentima na državnom nivou, kao i sa 

međunarodnim obavezama Bosne i Hercegovine. Dokument je u sadržajnom i ciljanom 

smislu usklađen sa Strategijom za borbu protiv korupcije BiH (2024–2028.), Strategijom 

za borbu protiv organizovanog kriminala (2023–2026.), te Strategijom razvoja Federacije 

BiH (2021–2027.). Ova usklađenost osigurava koherentnost javnih politika u borbi protiv 

kriminala, jačanju integriteta institucija i unapređenju pravne sigurnosti. Strategija također 

eksplicitno prepoznaje i ugrađuje standarde i zahtjeve pravne stečevine Evropske unije, 

posebno kroz referencu na novu Direktivu (EU) 2024/1260 o povratu i oduzimanju 

imovine i Uredbu (EU) 2018/1805 o uzajamnom priznavanju naloga za zamrzavanje i 

oduzimanje. U tom kontekstu, dokument doprinosi ispunjavanju uslova iz procesa 

evropskih integracija i prilagođava institucionalni okvir Federacije BiH normama EU u 

oblasti borbe protiv organizovanog i finansijskog kriminala. Strateški ciljevi su usklađeni 

sa Ciljem 16 Agende 2030 – „Mir, pravda i snažne institucije“, sa posebnim naglaskom 

na cilj 16.4 koji se odnosi na smanjenje nezakonitih tokova novca i poboljšanje 

mehanizama za povrat otuđene imovine. Ovakva višeslojna usklađenost potvrđuje da je 

strategija pozicionirana unutar šireg reformskog, evropskog i globalnog konteksta, čime 

se osigurava njena relevantnost, održivost i legitimnost. 

Evaluirajući ovaj segment procesa izrade Strateškog dokumenta procjenjujem da 
je isti ispoštovan i nemam dodatne preporuke. 
 
Komentar FAZOUI: Federalna agencija za upravljanje oduzetom imovinom nema 

komentara. 

 
Zaključna ocjena: / 
 
 

EP 2.2 U kojoj mjeri je osigurana konzistentnost finansijskog 
okvira sa ciljevima Strategije? 

Nalazi i preporuke: 
 
Konzistentnost finansijskog okvira sa ciljevima Prijedloga Strategije osigurana je u 

osnovnoj, ali ne i u potpunoj mjeri. Naime, Strategija sadrži indikativni finansijski okvir koji 

okvirno prati definirane prioritete i mjere, što pokazuje da su budžetski zahtjevi prepoznati 

i uključeni u planiranje. Finansijski okvir daje procjenu potrebnih sredstava po strateškim 

oblastima i navodi izvore finansiranja (budžet FBiH, potencijalna međunarodna podrška), 

čime se stvara osnov za povezivanje ciljeva sa realnim finansijskim mogućnostima. Time 

se zadovoljava formalna konzistentnost između strateških namjera i alokacije resursa. 

Međutim, izostaje detaljna razrada troškova po pojedinačnim aktivnostima, nedostaju 

precizni iznosi vezani za konkretne ciljeve i mjere, te nisu prikazani vremenski 

raspoređeni iznosi ulaganja. Također, nije uspostavljena jasna veza između indikatora 

učinka i potrebnih finansijskih inputa, što otežava evaluaciju isplativosti i učinkovitosti 

ulaganja.  

 

Mogu zaključiti da je konzistentnost finansijskog okvira sa ciljevima Strategije 

djelimično ostvarena, sa preporukom da se u pratećem Akcionom planu izvrši 

detaljnije budžetiranje po prioritetima i mjerama radi jače programsko-budžetske 

povezanosti. 

 

Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

Zaključna ocjena: Komentar prihvaćen. 

 
 
 
 
 
 

III. KRITERIJ: KOHERENTNOST 
 
EP 3.1 Postoji li komplementarnost i sinergija između 
definiranih mjera, prioriteta i ciljeva? 

Nalazi i preporuke: 
 
Interna koherentnost reflektuje se kroz komplementarnost između definiranih strateških 

ciljeva, prioriteta i mjera koji svojim sinergijskim djelovanjem, u konačnici, mogu zajedno 

doprinijeti realizaciji učinka. Strateški cilj je definiran, prioriteti su jasno definirani i 

razgraničeni da nema međusobnog preklapanja. U Prijedlogu strateškog dokumenta  

postoji vidljiva komplementarnost i sinergija između definiranih mjera, prioriteta i ciljeva, 

čime se osigurava koherentnost strateškog okvira. Strateški ciljevi su jasno povezani sa 

prioritetima kao što su: unapređenje normativnog okvira, jačanje institucionalnih 

kapaciteta, poboljšanje međuinstitucionalne saradnje i uspostavljanje funkcionalnog 

sistema praćenja i izvještavanja. Svakom prioritetu pridružene su konkretne mjere koje 

su međusobno povezane i dopunjuju se – primjer; mjere za jačanje ljudskih resursa i 

edukaciju stručnjaka komplementarne su sa mjerama koje se odnose na unapređenje 

finansijskih istraga i upravljanje oduzetom imovinom. Takva struktura pokazuje vertikalnu 

i horizontalnu povezanost elemenata strategije. Ova sinergija dodatno je naglašena kroz 

logičan slijed od situacione analize, preko identifikovanih problema, do odgovarajućih 

mjera i ciljeva. Time je izbjegnuta fragmentacija pristupa, a omogućen je integrisani 

odgovor na izazove u borbi protiv nezakonito stečene imovine. Iako bi povezivanje sa 

konkretnim strateškim projektima dodatno ojačalo sinergiju, već u postojećoj strukturi 

može se zaključiti da su prioriteti, mjere i ciljevi međusobno usklađeni i međusobno se 

podržavaju, što je osnova za efikasnu implementaciju Strategije. 

 
Komentar FAZOUI: Federalna agencija za upravljanje oduzetom imovinom nema 

komentara. 

 
Zaključna ocjena: Komentar prihvaćen. 
 
 
 

IV. KRITERIJ: INTERVENTNA LOGIKA I EFEKTIVNOSTI 
 
EP 4.1 Da li aktivnosti pretpostavljene u mjerama doprinose 
ostvarenju cilja/outcome mjere?  

Nalazi i preporuke: 
 
Evaluirajući aktivnosti u sklopu svake mjere može se konstatirati da su aktivnosti koje se 

predlažu u skladu sa mjerama i jasno doprinose ostvarenju cilja odnosno realizacije 

mjere. Aktivnosti pretpostavljene u mjerama u velikoj mjeri doprinose ostvarenju ciljeva 

(outcome-a) svake mjere, što pokazuje sadržajna usklađenost i logička koherentnost 

unutar Strategije. Mjere su formulirane tako da sadrže konkretne intervencije koje 

adresiraju identifikovane izazove i probleme iz situacione analize, a predviđene aktivnosti 

unutar tih mjera su direktno usmjerene ka postizanju željenih rezultata. Iako se pojedine 

aktivnosti ne razrađuju do tehničkih detalja (što se može očekivati kroz Akcioni plan), 

njihova usmjerenost, sadržaj i vremenska povezanost sa ciljevima mjere pokazuju da su 

dizajnirane tako da funkcionalno i direktno doprinose ostvarenju outcome-a svake mjere. 

Ovo potvrđuje da postoji logički lanac između planiranog djelovanja i željenog rezultata. 

Sve analizirane mjere uključuju aktivnosti koje direktno doprinose ostvarenju strateškog 

cilja (outcome). Postoji jasna logička veza između svakog seta aktivnosti i očekivanih 

rezultata. 

Preporuka je data u prilogu (prilog 1) kada je riječ o formulaciji strateškog cilja, 

prioriteta i mjera. 

 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 
 

 
 
EP 4.2 Postoji li pripremljena interventna logika Strategije koja 
uključuje logičku vezu između ciljeva i izazova definiranih u 
SWOT analizi, te da li su predložene mjere relevantne iz ugla 
dijagnostike rasta i situacione analize? 

Nalazi i preporuke: 

Strategija sadrži osnovne elemente interventne logike kroz definisane ciljeve, prioritete, 

mjere i indikatore, ali nedostaje eksplicitna i sistematski prikazana logika intervencije u 

obliku log-frame matrice ili teorije promjene. Veza između izazova iz SWOT analize i 

predloženih mjera postoji, ali nije formalno uspostavljena u strukturi dokumenta. Iako su 

mjere relevantne i logički proizašle iz dijagnostičkih nalaza, njihov redoslijed i uzročno-

posljedične veze nisu jasno modelirane. Većina mjera odgovara stvarnim slabostima i 

izazovima identifikovanim u situacionoj analizi, posebno kroz jačanje institucionalnih 

kapaciteta, normativnih temelja i pristupa podacima. Međutim, nedostaje teorijsko 

objašnjenje kako predložene intervencije dovode do željene promjene u sistemu 

oduzimanja imovine.  

Preporuka se odnosi na dodavanje pregledne tabele koja povezuje izazove, mjere 

i očekivane ishode, kao i grafičkog prikaza logike intervencije, što bi značajno 

doprinijelo koherentnosti i evaluabilnosti dokumenta. 

Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 
 
 
 
 
 
 
 
 
 
EP 4.3 Da li su ofanzivne mjere usklađene sa strateškim 
ciljevima, te da li su definirani strateški projekti sa svim 
elementima? 
 
Nalazi i preporuke: 

Ofanzivne mjere nisu definirane u smislu definiranja akceleratora razvoja u sektorskoj 

strategiji. Ono što se može tretirati kao ofanzivne mjere koje proizilaze na osnovu analize 

dokumenta jeste činjenica da se prepoznaju šanse za jačanje institucionalnog odgovora 

kroz dostupne resurse, pravne kapacitete i međunarodne standarde. Te mjere 

korespondiraju sa strateškim ciljem uspostave efikasnog i transparentnog sistema 

oduzimanja nezakonito stečene imovine. Nadalje, dokument ne sadrži poseban segment 

u kojem su sistematski predstavljeni strateški projekti sa svim potrebnim elementima. 

Mjere su često formulirane tako da impliciraju projektne aktivnosti, ali nisu objedinjene u 

obliku strukturiranih strateških projekata koji bi omogućili koordiniranu implementaciju i 

praćenje.  

 
Preporučuje se dopuna dokumenta sa jasno definiranim strateškim projektima, koji 
bi služili kao operativni nosači implementacije mjera. 
 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 
  
 
 
 
 
 
 
 
 
 
 
 

V. KRITERIJ: SISTEM INDIKATORA 
 

EP 5.1 Da li svaki cilj, prioritet i mjera imaju adekvatan broj 
indikatora? 

Nalazi i preporuke: 
 

Analizirajući definirane indikatore zaključujem da Mjera 3.1.1. ima četiri indikatora; mjera 

3.1.2. ima šest indikatora; mjera 3.2.3. ima šest indikatora; mjera 3.1.4. ima pet indikatora; 

mjera 3.2.1. ima četiri indikatora; mjera 3.2.2. ima šest indikatora. Navedene mjere sadrže 

previše indikatora za efikasno praćenje. Preporučuje se racionalizacija na tri indikatora 

koji pokrivaju ključne domene, uz fokus na outpute i outcomove, a ne na međukorake. 

 
Preporuka je da se u navedenim mjerama umanji broj indikatora na maksimalno tri. 

Jasan pregled dat je u prilogu 2. 

 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 
 

 
 
 
 
 
 
 
 
 
EP 5.2 U kojoj mjeri predloženi indikatori reflekƟraju očekivani 
ishod cilja, prioriteta i mjere?  
 

Nalazi i preporuke: 

Analiza pokazuje da predloženi indikatori djelimično reflektiraju očekivane ishode ciljeva, 

prioriteta i mjera. U većini slučajeva, indikatori su usmjereni na praćenje izvršenih 

aktivnosti i formalnih promjena (outputa), poput broja propisa, edukacija ili potpisanih 

memoranduma, što omogućava tehničko praćenje implementacije. Međutim, u manjoj 

mjeri ovi indikatori mjere stvarne promjene u institucionalnoj praksi, efikasnosti postupaka 

ili povjerenju građana u sistem (outcome i impact). Također, veliki broj binarnih (DA/NE) 

indikatora onemogućava nijansirano praćenje napretka kroz vrijeme, dok je veza između 

pojedinih indikatora i strateških prioriteta implicitna i nedovoljno izražena. 

 

Preporučuje se dorada indikatorskog okvira u pravcu uvođenja većeg broja 

outcome indikatora koji će mjeriti efekte primjene mjera, a ne samo njihovo 

izvršenje. Binarni indikatori bi se trebali kvantifikovati gdje god je to moguće (npr. 

broj institucija koje koriste baze, stepen ažurnosti, procent implementacije). Pored 

toga, važno je ojačati logičku vezu između indikatora i dijagnostičkih nalaza iz 

SWOT analize, kako bi se osigurala konzistentnost između identificiranih izazova i 

načina na koji se njihov napredak mjeri. Konačno, treba ograničiti broj indikatora 

na najviše tri po mjeri kako bi se izbjegla evaluacijska preopterećenost i fokus 

zadržao na relevantnim ishodima. 

 

Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 

 
 
 
EP 5.3 Do kog nivoa su indikatori jasni, relevantni i 
nedvosmisleni? 
 

Nalazi i preporuke: 

Indikatori su u najvećem broju slučajeva jasni i relevantni na nivou mjera, gdje konkretno 

mjere broj edukacija, nacrta zakona, potpisanih memoranduma ili uspostavljenih 

platformi. Na tom nivou, formulacije su relativno precizne i omogućavaju operativno 

praćenje implementacije. Međutim, na nivou prioriteta i strateških ciljeva, indikatori često 

postaju nedovoljno određeni ili preširoko definisani, bez jasnog razgraničenja šta tačno 

mjere i kako se procjenjuje njihov napredak. 

Preporučuje se standardizacija formulacija indikatora kroz jasne, kvantificirane i 

vremenski određene jedinice mjere, posebno na višim strateškim nivoima. Svaki 

indikator treba da odgovori na pitanje šta se mjeri, kako se mjeri, kada i ko mjeri, 

čime bi se smanjila dvosmislenost i povećala mogućnost uporedivosti. 

 

Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 
 

 
EP 5.4 VrijednosƟ, izvori, bazne linije i ciljevi indikatora su navedeni i 
dostupni? Postoje li ograničenja za adekvatan monitoring indikatora 
rezultata?  
 

Nalazi i preporuke: 
 
U dokumentu su za sve indikatora navedeni elementi kao što su polazne (bazne) i ciljne 

vrijednosti, kao i izvori podataka (npr. FAZUOI, FMP, Parlament FBiH, Agencije, itd.), što 

je pozitivna osnova za monitoring i evaluaciju. Preporuka da se izvori još jednom 

revidiraju i navedu isključivo primarni izvori na osnovu kojih je indikator definiran.  

 
Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 
Zaključna ocjena: Komentar prihvaćen. 

EP 5.5 Da li su postavljene bazne linije indikatora? Da li indikatori 
sadrže polazne i ciljne vrijednosƟ? 
 
Nalazi i preporuke: 

 

Strategija u većini slučajeva sadrži bazne linije (polazne vrijednosti) i ciljne vrijednosti za 

indikatore, naročito na nivou konkretnih mjera.  

 

Preporuka je da svaki indikator ima realističnu ciljnu vrijednost, koja je mjerljiva. 

Pogledati detaljnu analizu u prilogu i revidirati ovaj segment.  

 

Komentar FAZOUI: Federalna agencija za upravljanje oduzetom imovinom u 

potpunosti saglasna sa preporukom evaluatora i ista će biti unijeta u dokument. 

 

Zaključna ocjena: Komentar prihvaćen. 

ZAKLJUČCI I PREPORUKE  
 
Nakon provedenog procesa prethodne evaluacije Prijedloga strategije za oduzimanje 

imovinske koristi pribavljene krivičnim djelom u Federaciji Bosne i Hercegovine za period 

2025–2031. koji je predvodila Federalna agencija za upravljanje oduzetom imovinom 

(FAZOUI), daju se sljedeći zaključci i preporuke. 

 
U procesu izrade Nacrta Sektorske strategije ispoštovan je otvoreni metod koordinacije, 

princip ravnopravnosti spolova i jednakih mogućnosti, te princip horizontalne i vertikalne 

koordinacije. Nacrt Sektorske strategije sadrži stratešku platformu sa situacionom 

analizom, definiranom vizijom razvoja i jedan strateški cilj. Evaluacija pokazuje da je 

Strategija oduzimanja imovinske koristi pribavljene krivičnim djelom u Federaciji BiH 

(2025–2031) sadržajno dobro strukturirana i tematski relevantna, sa jasno definisanim 

strateškim ciljem, prioritetima i operativnim mjerama. Većina mjera sadrži konkretne 

indikatore sa određenim polaznim i ciljnim vrijednostima, što omogućava osnovu za 

praćenje implementacije i izvještavanje. Također, identificirani su ključni izazovi u okviru 

SWOT analize, te su predložene mjere u većini slučajeva u funkcionalnoj vezi sa 

identificiranim slabostima i prijetnjama, potrebno je uraditi detaljan pregled mjera u 

skladu sa uredbom o izradi strateških dokumenata. Detaljna razrada mjera je 

nepostojeća kako prema obimu tako i prema sadržaju jer u skladu sa Uredbom o izradi 

strateških dokumenata u FBiH mjere minimalno pored svih ostalih elemenata (Član 12, 

stav 2) trebaju sadržavati opis mjere sa okvirnim područjima djelovanja (aktivnosti) kao i 

razvojni efekat. Uvidom u Nacrt sektorske strategije ona ne sadrži ovaj segment, što je 

neophodno nadopuniti. Mjere su jasno opisane ali neadekvatno nazvane ali uz korekciju 

postoji jasna veza ciljeva, prioriteta i mjera.  

 

Za postizanje stvarnih i mjerljivih rezultata u borbi protiv nezakonito stečene imovine, 

neophodno je izvršiti reviziju postojećeg indikatorskog okvira (u prilogu) sa fokusom na 

unapređenje kvalitete i logike indikatora. Prvo, preporučuje se racionalizacija broja 

indikatora po mjeri, prioritetu i cilju, pri čemu bi maksimalno tri indikatora po jedinici 

strateške strukture osigurala preglednost, usmjerenost i operativnu primjenjivost. 

Također, indikatori bi trebali biti kombinacija output i outcome tipa, čime bi se pored 

provedbenih aktivnosti mogle pratiti i stvarne promjene u institucionalnoj efikasnosti, 

transparentnosti i povjerenju javnosti. Drugo, važno je osigurati da svi indikatori imaju 

jasno definirane polazne (bazne) i ciljne vrijednosti. Trenutna praksa oslanjanja na 

binarne indikatore (tipa „DA/NE“) treba biti ograničena samo na pokazatelje koji 

predstavljaju isključivo statusne promjene (npr. uspostavljena platforma), dok bi se u svim 

drugim slučajevima trebali uvesti kvantitativni indikatori sa mogućnošću praćenja 

progresa. Konačno, kako bi se osigurala strateška koherentnost, potrebno je ojačati 

logičku vezu između dijagnostičkog dijela (SWOT analiza) i postavljenih ciljeva i mjera. U 

tu svrhu, preporučuje se uspostavljanje interventne logike (logičkog okvira) koja bi jasno 

mapirala uzročno-posljedične veze između problema, ciljeva, mjera i očekivanih 

rezultata. Ova logika bi omogućila lakšu evaluaciju, racionalniju alokaciju resursa te veću 

institucionalnu odgovornost u provođenju strategije. Time bi se dodatno osigurala 

transparentnost, ali i učinkovitost mehanizama za oduzimanje i upravljanje nezakonito 

stečenom imovinom u Federaciji Bosne i Hercegovine. 

PRILOG 1. – PREGLED I FORMULACIJA CILJA, PRIORITETA I MJERA 
 
Redni broj i 

oznaka 
NAZIV KOMENTAR – PREPORUKA 

Strateški cilj 

Efikasno i transparentno oduzimanje i 
upravljanje imovinskom koristi 

stečenom krivičnim djelom u FBiH 

outcome orijentisan, tj. mjeri stvarne efekte 
Preporučena formulacija: 

Do 2031. godine osigurati efikasan, transparentan i 
institucionalno održiv sistem oduzimanja i 

upravljanja imovinom pribavljenom krivičnim 
djelom u FBiH, u skladu sa standardima EU. 

Prioritet 1.1 
Stvaranje preduvjeta za efikasno 

oduzimanje imovinske koristi 

Jačanje normativnih i operativnih preduvjeta 
za efikasno oduzimanje nezakonito stečene 

imovine. 

Mjera 1.1.1 

Unaprijediti zakonsku i podzakonsku 
normativu iz oblasti oduzimanja i 
upravljanja nezakonito stečenom 

imovinom 

Preporučena formulacija: 
Revidirati i unaprijediti zakonodavni okvir u 

oblasti oduzimanja nezakonito stečene 
imovine kroz izradu, izmjene i usvajanje 

zakona i podzakonskih akata. 

Mjera 1.1.2 
Unaprjeđenje finansijskih istraga 

Preopćenito. Ne navodi kroz šta se 
unaprjeđuju. 

Preporučena formulacija: 
Jačanje kapaciteta za vođenje finansijskih 

istraga kroz edukaciju, standardizaciju i 
digitalna rješenja. 

Mjera 1.1.3 
Unaprjeđenje primjene proširenog 

oduzimanja imovinske koristi 

Preporučena formulacija: 
Povećati broj i uspješnost slučajeva proširenog 

oduzimanja imovine kroz zakonske izmjene, 
analizu prakse i edukaciju pravosuđa. 

Mjera 1.1.4. 
Unaprjeđenje primjene privremenih 
mjera osiguranja imovinske koristi 

Preporučena formulacija: 
Uspostaviti djelotvorniji sistem privremenih 

mjera osiguranja imovinske koristi kroz 
normativno usklađivanje, obuke nosilaca 
pravosudnih funkcija i analizu postojeće 

prakse. 
Ili 

Poboljšati normativne, operativne i 
institucionalne pretpostavke za dosljednu 
primjenu privremenih mjera osiguranja u 

postupcima oduzimanja imovine. 

Prioritet 1.2 
Uspostava i unaprjeđenje tehničkih 

kapaciteta za razvoj i saradnju 

“Razvoj i saradnja“ je preširok i nejasan u ovom 
kontekstu. 

Preporučena formulacija: Unapređenje 
tehničke i digitalne infrastrukture za efikasno 

upravljanje i razmjenu podataka 

Mjera 1.2.1 

Unaprjeđenje direktnog ili olakšanog 
pristupa bazama podataka nadležnih 
institucija u svrhu financijskih istraga 

Formulacija je suviše opširna i tehnički 
neujednačena („direktnog ili olakšanog“). 

Preporučena formulacija: 
Uspostavljanje standardizovanog i sigurnog 

pristupa bazama podataka za potrebe 
finansijskih istraga 

Mjera 1.2.2 
Razvijanje institucionalnih kapaciteta 

Preporučena formulacija: 
Unaprijediti tehničke i organizacione kapacitete 
institucija za upravljanje oduzetom imovinom 

kroz digitalizaciju, obuku i međuinstitucionalnu 
podršku. 

Mjera 1.2.3 
Poboljšanje međuinstitucionalne 

koordinacije i saradnje 

Preporučena formulacija: 
Osnažiti međuinstitucionalnu saradnju kroz 

formiranje operativnih radnih tijela, potpisivanje 
memoranduma i uspostavu sistema razmjene 

podataka među nadležnim institucijama. 

PRILOG 2: PRIJEDLOG INDIKATORA U SKLADU SA SEKTORSKOM STRATEGIJOM 
 

Oznaka strateškog cilja, 
prioriteta i mjere Indikator(i) 

Polazne 
vrijednosƟ 
indikatora 

Ciljne 
vrijednosƟ 
indikatora 

 
Strateški cilj  
Efikasno i 

transparentno 
oduzimanje i upravljanje 

imovinskom koristi 
stečenom krivičnim 

djleom u FBiH 

Broj lica koji su zadržali imovinu 
stečenu krivičnim djelom 

43 20 

Procenat usklađenosti propisa 
Federacije BiH sa 

zakonodavstvom EU 
20% 80% 

 

Prioritet 1.1. 
Stvaranje preduvjeta za 

efikasno oduzimanje 
imovinske koristi 

Usklađenost zakonskih i 
podzakonskih akata sa Direktivom EU 

2024/1260 
0% 80% 

Procent implementacije Zakona 
Procenat primjene zakonskih odredbi 

u praksi nadležnih institucija 
(tužilaštava, sudova, upravljačkih 

tijela) 

40% 85% 

 

Mjera 1.1.1. 
Unaprijediti zakonsku i 

podzakonsku normativu iz 
oblasti oduzimanja i 

upravljanja nezakonito 
stečenom imovinom 

Izrađena lista identificiranih 
zakona i provedbenih propisa koje 

je potrebno usvojiti 
NE DA 

Broj iniciranih zakonskih i 
provedbenih propisa za usvajanje, 

izmjenu ili dopunu 
1 3 

Broj izrađenih nacrta zakona i 
provedbenih propisa 

1 3 

Broj usvojenih zakona i 
provedbenih propisa 

0 3 

Mjera 1.1.2. 
Unaprjeđenje finansijskih 

istraga 

Popunjenost materijalnim i 
kadrovskim kapacitetima 

djelimično potpuno 

Broj održanih edukacija na temu 
finansijskih istraga 

6 42 

Broj educiranih na temu 
finansijskih istraga 

237 1.659 

Sačinjeni izvještaji o stanju u 
oblasti oduzimanja imovinske 

koristi i financijskih istraga 
NE DA 

Broj uvedenih softvera djelimično potpuno 

Postavljeni standardi za 
pokretanje i vođenje financijskih 

istraga 
NE DA 

 

Mjera 1.1.3. 
Unaprjeđenje primjene 
proširenog oduzimanja 

imovinske koristi 

Broj izmjenjenih zakonskih 
propisa koji regulišu prošireno 

oduzimanje 

0 3 
 

Broj predmeta u kojima je 
predloženo prošireno oduzimanje 

imovinske koristi 

5 25 

Identifikovani faktori i okolnosti 
koji pogoduju pribavljanju 

imovinske koristi 

NE DA 

Mapirani sektor sa visokim 
rizikom 

NE DA 

Broj održanih edukacija na temu 
proširenog oduzimanja imovinske 

koristi 

0 14 
 

Broj educiranih na temu 
proširenog oduzimanja imovinske 

koristi 

0 420 

Mjera 1.1.4. 
Unaprjeđenje primjene 

privremenih mjera 
osiguranja imovinske 

koristi 

Izrađena analiza primjene NE DA 
 

Broj donesenih propisa 0 3 

Broj donesenih rješenja o 
privremenim mjerama u odnosu 

na ukupan broj pokrenutih istraga 
 

Procenat istraga u kojima su 
izrečene privremene mjere 

 
17 

 
75% 

Broj edukacija 0 14 
 

Broj educiranih 0 420 
 

 

Prioritet 1.2. 
Uspostava i unaprjeđenje 

tehničkih kapaciteta za 
razvoj i saradnju 

Razvijena jedinstvena platforma 
koja omogućava pristup svim 
relevantnim bazama podataka 

različitih institucija 

NE DA 

Broj mjera donesenih od strane 
zajedničkih tijela za unaprjeđenje 

oblasti oduzimanja imovine 
stečene krivičnim djelom 

 
Broj zajedničkih preporuka, 

zaključaka ili smjernica koje su 
usvojile međuinstitucionalne 

radne grupe 

NE DA 

 

Mjera 1.2.1. 
Unaprjeđenje direktnog ili 

olakšanog pristupa 
bazama podataka 

nadležnih institucija u 
svrhu financijskih istraga 

Uspostavljena platforma NE DA 

Broj donesenih propisa i 
uspostavljenih alata 

0 1 

Broj potpisanih memoranduma 0 8 
 

Uspostavljen djelotvoran Registar 
stvarnih vlasnika privrednih 

društava u BiH 

NE DA 

Mjera 1.2.2. 
Razvijanje institucionalnih 

kapaciteta 

Početak rada Posebnih odjela NE DA 
 

Formirane kancelarije za 
finansijske istrage i oduzimanje 

imovine 

NE DA 

Uspostavljena ažurna baza sve 
imovine koja je privremeno i trajno 

oduzeta i data Agenciji na 
upravljanje 

NE DA 

Vrijednost oduzete imovine koja je 
data na ponovnu društvenu 

upotrebu 

1 10 

Izvršeno investiciono i tehničko 
opremanje institucija 

NE DA 

Educirani državni i policijski 
službenici i nosioci pravosudnih 

funkcija 

NE DA 
 

 

Mjera 1.2.3. 
Poboljšanje 

međuinstitucionalne 
koordinacije i saradnje 

Formirana radna tijela NE DA 
 

Uspostavljeni redovni kanali 
komunikacije 

 
Broj funkcionalnih digitalnih i 

operativnih kanala komunikacije 

NE DA 
 

Broj potpisanih memoranduma 6 15 

 


